
Visoki  predstavnik  Schmidt:
Svaki  građanin  se  mora
osjećati sigurno u BiH

“Svaki građanin se mora osjećati sigurno na svakom pedlju ove
zemlje.  Institucije  za  provođenje  zakona  trebaju  osigurati
zaštićeno i sigurno okruženje”, rekao je visoki predstavnik
Christian Schmidt, komentirajući napad na pravoslavnu Sabornu
crkvu Svete Trojice u Mostaru.

“Očekujem brzo provođenje istrage i procesuiranje odgovornih
za ovaj grozan i sramotan napad. Pozivam nadležne institucije
da  javnosti  prezentiraju  svoja  saznanja  o  ovom  i  drugim
napadima koji su se dogodili tokom ove godine.

Želim da izrazim svoju punu podršku sveštenstvu i pravoslavnim
vjernicima u Mostaru koji su neodvojivi dio duše ovoga grada.
Lokalni organi vlasti trebaju preduzeti sve potrebne mjere
kako bi se u Mostaru zaustavio vandalizam. Umjesto toga, ovaj
grad bi trebao predstavljati ono što je najbolje u BiH –
toleranciju, međusobno poštovanje i prosperitet za sve njene
građane.”

